
EASe BANTU KUASAI BAHASA INGGERIS DALAM KALANGAN STAF 

 
UUM ONLINE: Menguasai Bahasa Inggeris dan komunikasi berkesan adalah aset penting 
bagi seorang penjawat di Universiti Utara Malaysia untuk memberikan perkhidmatan yang 
terbaik buat pelanggan.  

Sehubungan itu, Unit Pembangunan Profesional (PDU) Pusat Pengajian Bahasa, Tamadun 
dan Falsafah (SLCP) dan Unit Latihan Pendaftar telah menganjurkan kursus English for 
Administrative Services (EASe) selama sehari, baru-baru ini. 

Seramai 23 orang staf dari pelbagai jabatan di UUM telah mengikuti kursus yang dirasmikan 
Pengurus PDU, Salmi Hussain. 

Kursus ini mengandungi dua modul yang sangat penting kepada penjawat UUM iaitu Handling 
Complaints dan Telephone Etiquette yang dikendalikan tenaga pengajar dalam kalangan guru 
bahasa dari SLCP iaitu Suhada Abdul, Rasyida Ab. Rahim, Nurazwani Zakaria dan Hafizani 
Abdul Hamid.   

Kursus English for Administrative Services (EASe) merupakan antara kursus komunikasi 
efektif yang ditawarkan oleh PDU SLCP, selain turut menawarkan pelbagai kursus bahasa 
dan latihan profesional untuk staf dan pelajar UUM. 

